
/ՇՄ թիկունքային զորամասերի օրինակով/ 
  

Հոդվածում ներկայացված է ՀՀ ԶՈՒ ՇՄ թիկունքային զորամասերի 

կրտսեր սպաների հոգեբանական պատրաստվածության 

հիմնախնդիրների հետազոտության արդյունքները: Ընտրվել են երեք 

մեթոդիկա՝ «Այզենկի անձնային» թեստ, «Հաղորդակցման 

դիրքորոշումների ախտորոշման» թեստ և Վ.Բոյկոյի «Ընդհանուր 

տոլերանտության մակարդակը որոշող» հարցարանը: Թեստերի հետ 

միաժամանակ օգտագործվել են նաև դիտման և զրույցի մեթոդները 

սպաների և նրանց հրամանատարների հետ: Այս հետազոտության 

նպատակն էր պարզելու, թե կրտսեր սպայական կազմը որքանով է 

հոգեբանորեն հավասարակշռված վիճակում գտնվում և պատրաստ 

բանակում ծառայելու և զինվոր դաստիարակելու համար:  

Հիմք ընդունելով հետազոտության վիճակագրական արդյունքները՝ 

կազմվեց ընտրված թիկունքային զորամասերի կրտսեր սպայական 

կազմի հոգեբանական բնութագիրը: 

Բանալի բառեր` տոլերանտություն, կրտսեր սպայական կազմ, 

թեստավորում, անձ, հաղորդակցում, հոգեբանական պատրաստություն: 

 

А. Амирян 

РОЛЬ НЕКОТОРЫХ ЛИЧНОСТНЫХ ПСИХОЛОГИЧЕСКИХ 

ХАРАКТЕРИСТИК МЛАДШИХ ОФИЦЕРОВ В КОНТЕКСТЕ 

ПРОФЕССИОНАЛЬНОЙ ПРИГОДНОСТИ 
В статье представлены результаты исследования проблем 

психологической подготовленности младших офицеров тыловых 

частей Вооруженных сил ШО РА. Были выбраны три методики: 

«личностный тест Айзенка, тест диагностики позиций общения и 

опросник В. Бойко Определения уровня общей толерантности». 

Одновременно с тестами также использовались методы 

наблюдения и беседы с офицерами и их командирами. Целью этого 

исследования было выяснить, насколько младший офицерский состав 

находится в психологическом уравновешенном состоянии и готов 

служить в армии и воспитывать солдат. 

На основании статистических результатов исследования были 

составлены психологические характеристики младшего офицерского 

состава выбранных тыловых частей. 

Ключевые слова: толерантность, младший офицерский состав, 

тестирование, личность, общение, психологическая подготов-

ленность. 

 

A. Amiryan 

THE ROLE OF SOME PERSONAL PSYCHOLOGICAL 

CHARACTERISTICS OF JUNIOR OFFICERS IN THE CONTEXT 

OF PROFESSIONAL APTITUDE  

In the article are presented the results of a study of the psychological 

preparedness problems of junior officers of the rear units of RA SHR 

Armed Forces. Three methods have been chosen: the Eysenck personality 

test, communication positions diacnostic test and the V.Boyko 

questionnaire «determinating the level of general tolerance». At the same 

time with the tests have been also used methods of observation and 

conversation with officers and their commanders. The research purpose 

was to find out how junior officers have been in a psychological balanced 

state and ready to serve in the army and train soldiers. 

Based on the statistical results of the study, were complied the 

psychological characteristics of the junior officers of the selected rear 

units. 

Keywords: tolerance, junior officers, testing, personality, communication, 

psychological preparedness. 

 

 

Այսօր ազգային բանակում մեծ տեղ ու դեր ունեն ռազմական 

հոգեբանությունն ու հոգեբանը: Այդ իսկ պատճառով մեր օրերում ավելի 

հաճախ են զորմասերում կատարվում հոգեբանական խորհրդատվություններ 

և հոգեբանական հետազոտություններ՝ ինչպես թեստային, այնպես էլ 

անհատական տարբերակով:  

Ժամանակակից պայմանները ծայրահեղ արագ ազդեցությունն են թողնում 

անձի էության զարգացման վրա՝ չթողնելով, որ անձն ինքնուրույն կողմնորոշվի 

(սոցիալ-տնտեսական, քաղաքական, մշակութային և անգամ էկոլոգիական 

գործոններ): Այսպիսի պայմաններում մեծ է հոգեբանի դերը թե´ որպես 

տեսաբան, թե´ որպես պրակտիկ: Հազարամյակների կիզակետում, երբ 

բախվում են ներկան ու անցյալը, մարդու համար ամեն ինչ դարձել է 

երկրորդական ու անհետաքրքիր: Եվ չնայած այս ամենին՝ ամեն ինչ ապրում և 

գոյատևում է այնքան, քանի դեռ կա մարդ արարածը: Նույնականացման 

կորուստը կարող է հանգեցնել շատ լուրջ հետևանքների, որը անդառնալի է ոչ 

միայն մարդու այլև ողջ հասարակության համար: Կորցնելով էությունը՝ անձը, 

չգիտակցելով կանխում է այն պրոցեսը, որը Վերնիդսկու բնորոշմամբ կոչվում է 

«նոոսֆերային». այլ կերպ ասած՝ դա այն ոլորտն է, որը փոխգործակցության 

մեջ է մտնում բնության ու հասարակության հետ, և որն իր հերթին դառնում է 

որոշիչ գործոն անձի զարգացման հարցում: 

ՀՀ Զու-ում կարևոր տեղ են զբաղեցնում սպայի հոգեբանական 

պատրաստվածության հիմնախնդիրը և սպայի անձին ներկայացվող 

պահանջները: Այս հարցերին են անդրադարձել  Վ.Պ. Իվանովը, Ն.Ն. Եֆիմովը, 

Ս. Վ. Չերնեևը, Վ. Գ. Գրիգորյանցը, Ա. Վ. Կուզնեցովը, Վ. Հ. Մարգարյանը և 

այլք, որոնք կարևորել են սպայի անձնային որակների, հուզակամային 

կայունության, հաղորդակցական, կազմակերպչական և այլ 

ընդունակությունների ուսումնասիրությունները: Հայ հեղինակները 

հիմնականում անդրադարձ են կատարել ոչ կանոնադրական 

հարաբերությունների հանգեցնող պայմաններին և առանձին անձնային 

հատկանիշներին, որոնք հանգեցնում են կանոնադրական նորմերից 

զինծառայողների վարքի շեղման:  

Վ. Հ. Մարգարյանը նշում է, որ զինվորական կոլետկտիվն ունի մի շարք 

առանձնահատկություններ, որոնք անդրադառնում են զինծառայողների 

միջանձնային հարաբերությունների վրա: Հոգեբանական այդ 

առանձնահատկություններից Մարգարյանը կարևորում է անձնակազմի 

գործողությունների համատեղելիությունն ու համաձայնեցվածությունը, 

զինվորական կոլեկտիվի անդամների հաղորդակցման և փոխգործության 

կայունությունը, տևականությունը և անընդհատությունը, զինվորական 

կոլեկտիվի երիտասարդ կադրերի սոցիալականացման, արժեքային և 

վարքային կողմնորոշումները:
1
  

«Զինվորական կոլեկտիվի հոգեբանությունը հասկանալու համար, կարևոր 

է տեսնել ու ճիշտ գնահատել այդ կոլեկտիվում ձևավորվող 

փոխհարաբերությունների էությունը և ուղղվածությունը, դրանց դրսևորման 

ձևերը, փոքր խմբերում ծառայողական և անձնական շփումների 

հարաբերակցությունը, սոցիալական շեղումները և այլն»:
2
  

Հիմնվելով վերոնշյալ հանգամանքների վրա՝ հետազոտության համար 

ընտրել ենք երեք մեթոդիկաներ «Այզենկի անձնային» թեստ (EPI) 

բացահայտում է հոգեբանական կայունությունը և անկայունությունը 

/նյարդային/ էքստրավերսիան և ինտրովերսիան, «Հաղորդակցման 

դիրքորոշումների ախտորոշման» թեստ, որը բացահայտում է բացասական 

հաղորդակցական դիրքորոշումների առկայությունը և «Ընդհանուր 

տոլերանտության մակարդակը որոշող» թեստը, որը բացահայտում է 

հաղորդակցական հանդուրժողականության մակարդակը (Վ.Բոյկո):
3
  

Հոգեբանական այս առանձնահատկությունների վերլուծության և 

իմացության համատեքստում է հնարավոր արդյունավետորեն կառավարել 

զինվորական կոլեկտիվը, կանխարգելել զինծառայողների 

փոխհարաբերությունների բացասական միտումները, որոնցից են «ոչ 

կանոնադրական հարաբերությունները»:  

Մենք բոլորս նման ենք հողի մեջ ընկած հատիկի, որն ամեն կերպ ձգտում է 

դուրս գալու արևի երես՝ հաղթահարելով ցանկացած փորձություն: Ինչպես 

պայքարել և հասնել հաջողությունների՝ հաղթահարելով սրտի և 

գիտակցության միջև մշտական պայքարը:
4
 

 Էքստրավերսիա-ինտրովերսիայի և նեյրոտիզմի (նյարդային 

կայունություն) աստիճանը, ինչպես նաև խառնվածքի տիպը որոշելու 

նպատակով օգտագործվել է Այզենկի «Անձնային հարցարանը», որի միջոցով 

կարելի է բացահայտել, թե սպաներից քանի տոկոսին է բնորոշ հուզական 

                                                 
1 Հայկական բանակ 2/64/ 2010, Մարգարյան Վ.Հ., Մարտիրոսյան Հ.Ա., Զինվորական 

կոլեկտիվներում ոչ կանոնադրական հարաբերությունների սոցիալ-հոգեբանական պատճառները, 
101-110 էջ 
2 նույն տեղում,  էջ 102-103 
3 http://ipp.hse.ru/popularpsy/tests/22/5102.html առկա է առ 16.03.2016 

4 Арутюнян С. Ф. “Идентичность: от теории к практике” – монография. – Ереван, Тигран 
Мец, 2010, 238с. 

http://ipp.hse.ru/popularpsy/tests/22/5102.html

կայունությունը կամ նեյրոտիզմի բարձր աստիճանը: Տասնմեկ մասնակցի 

հարցաթերթիկների տվյալները համարվել են անվավեր ստի սանդղակի բարձր 

ցուցանիշի պատճառով: 

Այսպիսով՝ ՀՀ ԶՈւ-ում կարևոր տեղ են զբաղեցնում սպայի հոգեբանական 

պատրաստության հիմնախնդիրը և անձին ներկայացվող պահանջները:  

Հետազոտությունը իրականացվեց թվով 7 զորամասերում չորս ամիսների 

ընթացքում (հունիս ամսից սեպտեմբեր ամիսը ներառյալ): Աշխատանքի 

նպատակից ելնելով՝ հետազոտվել են կրտսեր սպայական կազմի 98 

ներկայացուցիչ, որոնցից 30-ը լեյտենանտ. միջին տարիքը՝ մոտ 21-27, թվով 26-

ը՝ ավագ լեյտենանտ՝ 24-37 տարեկան, և թվով 46-ը՝ կապիտան` 28-40 

տարեկան: 

Հոդվածում կատարված ուսումնասիրությունները տարվել են՝ 

բացահայտելու երկարամյա (միջինը 12-17 տարի) և կարճաժամկետ (միջինը 4-

8 տարի) ծառայության ստաժ ունեցող սպաների անձնային 

յուրահատկությունները: 

Ուսումնասիրություն կատարվել է ոչ միայն թեստավորման միջոցով, այլ 

նաև օգտագործվել են դիտման և զրույցի մեթոդները սպաների և նրանց 

հրամանատարների հետ: 

Ելնելով Այզենկի անձնային հարցարանի միջոցով կատարված 

հետազոտության արդյունքներից՝ ներկայացվում են Էքստրավերսիայի, 

ինտրովերսիայի և նեյրոտիզմի արդյունքները, որոնք ներկայացվում են 

հետևյալ գծապատկերների տեսքով: Առանձնացվել են էքստրավերսիան և 

ինտրովերսիան նեյրոտիզմից: (տես՝ նկար 1): 

 
Նկար 1 Այզենկի թեստի արդյունքների տոկոսային ցուցանիշները (n=98): 

Սպայակազմի հոգեվիճակի և վարքագծի դրսևորումներում առկա էին նաև 

այլ` «անկախ» փոփոխականներ, օրինակ՝ տարիքային ճգնաժամերի երևույթը: 

Համադրելով 2 հետազոտությունների՝ Այզենկի թեստի և տարիքային 

ճգնաժամերի վերլուծությունների արդյունքները՝ հանգեցնում են այն 

եզրակացությանը, որ առավել խոցելի խումբ համարվում են 30-35 տարեկան 

սպաները, որոնց ծառայողական ստաժը գերազանցում է տասը տարին: Եվ 

հենց այս տարիքի սպաներն են, որ համարվում են ‹‹վտանգավոր›› շրջապատի 

և ծառայակիցների համար: 

28% 

21% 

2% 

8% 

41% 

Էքստրավերսիա 

Ինտրովերսիա 

Անվավեր 

Նեյրոտիզմ 

Նորմալ 

Ներկայացվում է այդ տարիքի ճգնաժամային առանձնահատկությունները: 

30-35 տարեկան. այս շրջանում աճում է անինքնավստահությունը, մարդը 

հիասթափություն է ապրում, հաճախակի են դառնում կոնֆլիկտները 

հարազատների հետ: Այս ճգնաժամի բացասական կողմը մոտ մարդկանցից 

մեկուսացումն է: Նախնական հետազոտությունները ցույց են տալիս, որ այս 

շրջանում արժեքների կտրուկ վերաիմաստավորում է տեղի ունենում, աճում է 

ներհայեցողությունը, երիտասարդներն անընդհատ մտորում են սեփական ես-ի 

արժեքի, կյանքի իմաստի, սեփական կյանքի ուղու մասին: Այս շրջանում 

ինքնագիտակցության նոր հեղաշրջում է տեղի ունենում. մարդն ընկալում է 

իրեն որպես սոցիալական ակտիվության սուբյեկտ և այդ ակտիվության 

նշանակալիության, իմաստի, հաջողությունների տեսանկյունից է գնահատում 

իրեն:
1
  

Ճգնաժամն ի հայտ է գալիս, երբ կասկածի տակ է դրվում այդ ակտիվության 

նշանակությունը կամ ընտրած ոլորտում անհաջողությունները ստիպում են 

վերանայելու սեփական ես-ի` որպես տվյալ ակտիվություն իրականացնող 

սուբյեկտի մասին կարծիքը: 

Փաստորեն թեստի և տարիքային ճգնաժամի մեկնաբանության 

արդյունքում պարզվեց, որ 30-35 տարեկան սպաների մոտ առավել նկատելի են 

մելանխոլիկ և խոլերիկ խառնվածքի անձնային տիպերը: Ինչը խորանում է 

տարիքային ճգնաժամ ապրող անձանց մոտ: 

Այս թեստավորումը կատարվել է կրտսեր սպայական կազմի բացասական 

հաղորդակցման դիրքորոշումները բացահայտելու նպատակով: Այս փուլի 

թեստավորմանը մասնակցել են թվով 82 կրտսեր սպայական կազմ: Ստորև 9 

կետերի միջոցով ներկայացվում է, թե ինչ վարքային 

առանձնահատկություններ են դրսևորվում առավելագույն միավորներ 

ստացած սպաների մոտ ըստ տվյալ թեստի գնահատման սանդղակի:  

1. Նրանք չեն կարողանում և չեն ուզում հասկանալ կամ ընդունել այլ 

մարդկանց անհատականությունը: 

2. Գնահատելով մարդկանց վարքը, մտածելակերպն ու առանձին 

բնութագրերը` դրանք դիտարկում են որպես անձնական չափորոշիչներ: Նման 

դեպքերում մերժում են գործընկերոջ անհատականության իրավունքը և 

խցկում իրենց անձի այս կամ այն ենթակառուցվածքների մեջ: Քողարկված 

դեպքերում նրանք իրենց համարում են «վերին աստիճանի անկեղծ», 

գործընկերների մասին դատում են՝ ղեկավարվելով իրենց սովորություններով, 

դիրքորոշումներով և տրամադրություններով: 

3. Մարդկանց գնահատելու հարցում կտրուկ են կամ պահպանողական: 

Նման ձևով կարգավորում են գործընկերոջ անհատականության 

արտահայտումը և պահանջում են իրենց համար նախընտրելի 

միօրինակություն, որը համապատասխանում է իրենց ներաշխարհին, 

ձևավորված արժեքներին և ճաշակին: 

4. Չեն կարողանում թաքցնել կամ գոնե հարթել տհաճ զգացումները, 

որոնք առաջանում են գործընկերոջ անհաղորդակցական որակների հետ 

բախվելիս: Սովորաբար դրսևորում են անկառավարելի բացասական 

                                                 
1 Слободчиков В. И., Исаев Е. И.. Психология развития человека. Развитие субъективной 

реальности в онтогенезе. Учебное пособие»: Москва; 2013 стр. 179 

ռեակցիաներ ընկերոջ անհաղորդակցունակ որակների արտահայտման 

դեպքում: 

5. Ձգտում են վերափոխելու, վերադաստիարակելու իրենց գործընկերոջը: 

Գործընկերոջը վերադաստիարակելու փորձերն արտահայտվում են կտրուկ 

կամ մեղմ ձևերով, սակայն ցանկացած դեպքում հանդիպում են նրա 

դիմադրությանը: Խիստ ձևը, օրինակ, դիտվում է բարոյականություն 

քարոզելու և խրատելու, էթիկայի կանոնների խախտման մեղադրանքների մեջ: 

Մեղմ ձևերը դրսևորվում են վարքի և համագործակցության կանոնները 

պահպանելու պահանջներում, տարբեր առիթներով նկատողություններ անելու 

մեջ: 

6. Ցանկանում են իրենց գործընկերոջը նմանեցնել իրենց, դարձնել նրան 

իրենց հարմար: Տվյալ դեպքում նրանք ասես հղկում են գործընկերոջ այս կամ 

այն որակները` ձգտելով կանոնակարգել նրա արարքները կամ նմանեցնել 

նրան իրենց, պնդում են իրենց տեսակետի ընդունման վրա, ընկերոջը 

գնահատելիս ելնում են իրենց պայմաններից: 

7. Չեն կարողանում ներել ուրիշների սխալները, անփութությունները, 

անկանխամտածված իրենց հասցրած տհաճությունները: Իրենց 

գիտակցությունը «թաղվում է» իրենց մեջ: Այդպիսին են փոխադարձ 

վիրավորանքների, ընկերոջ հետ հարաբերությունները բարդացնելու ձգտման, 

նրա արարքներին և բառերին յուրահատուկ տհաճ իմաստ տալու աղբյուրը: 

8. Չեն դիմանում ֆիզիկական կամ հոգեբանական անհարմարությանը, 

որում հայտնվել է իրենց ընկերը: Սա դիտվում է այն մտքերում, երբ ընկերը 

տկար է, դժգոհում է, կամակորություն է անում, նյարդայնանում կամ 

ապրումակցում, աջակցություն է խնդրում և այլն: Հաղորդակցման 

հանդուրժողականության ցածր մակարդակով մարդը հոգեպես կարծր է, այդ 

իսկ պատճառով կամ չի նկատում նման իրավիճակները կամ դրանք նրան 

նյարդայնացնում են և երբեմն քննադատության հանգեցնում: Դրա հետ 

մեկտեղ նման մարդիկ անտեսում են նաև այն, որ իրենք ևս անբարեհարմար 

վիճակում են և սովորաբար հույսը դնում են շրջապատի կարեկցանքի վրա:  

9. Դժվարությամբ են հարմարվում ուրիշների բնավորություններին, 

սովորություններին, դիրքորոշումներին և հավակնություններին: Նման 

իրավիճակը ցույց է տալիս, որ իրենց ինքնահարմարումը գործնականում ավելի 

կարևոր է և դրան ավելի հեշտ են հասնում, քան ուրիշներին հարմարվելիս: 

Համենայնդեպս նրանք առաջին հերթին կփորձեն փոխել կամ վերափոխել 

ընկերոջը, բայց ոչ իրենց: Որոշ մարդկանց համար սա հաստատուն 

աշխարհայացք է: Համատեղ գործունեությունը, այնուամենայնիվ, ենթադրում 

է երկու կողմերի հարմարման կարողություն:
1
 

 Աղյուսակ 1.  

Վ. Բոյկոյի հաղորդակցման դիրքորոշումների ախտորոշման թեստ (n= 82) 

Մասնակիցների կոչումներ Տոկոսներ 

Լեյտենանտներ 7% 

Ավագ լեյտենանտներ 7.8% 

Կապիտաններ 13.9% 

Ընդհանուրը 28.7% 

                                                 
1 Արզումանյան Ս., Մկրտչյան Ս., Սարգսյան Վ., Կիրառական հոգեբանության պրակտիկում, 
Երևան Զանգակ, 2002. էջ 225-231: 

Արդյունքում 100%-ից 28.7%-ը հավաքել են առավելագույն ցուցանիշները: 

Ինչն արդեն իսկ հուշում է, որ սպայական կազմը կարիք ունի հոգեբանական 

խորհրդատվության և պարբերաբար անցկացվող հոգեբանական 

աշխատանքների ինչպես խմբային, այնպես էլ անհատական:  

 Հոգեբանական հետազոտություններից մեկում նշվում է, որ այսօր 

ռազմական գործունեության բարձր սոցիալական կարևորությունը, որը մի 

կողմից՝ պարունակում է նրա սուբյեկտի վրա ապակայունացնող ազդեցության 

ներուժ և զինծառայողի անձի սուբյեկտիվ որակների ձևավորման գործընթացի 

բովանդակային ասպեկտների համալիր մոտեցման անբավարար 

մշակվածությունը, մյուս կողմից՝ հանդիսանում են պրոբլեմային իրավիճակի 

էությունը, որն էլ պայմանավորում է զինծառայողի անձի ամբողջական 

գոյության հոգեբանական առանձնահատկության հետազոտման հասունացած 

խնդիրը: Այսպիսով՝ նշվում է զինծառայողի սուբյեկտիվ-անձնային 

հատկանիշների դինամիկայի համալիր հոգեբանական հետազոտության 

տեսական, մեթոդոլոգիական և պրակտիկ պահանջվածությունը` որպես անձի 

ժամանակակից հոգեբանության արդիական ուղղություն: Կարևոր է այն 

փաստը, որ անցկացվել է զինծառայողի սուբյեկտիվության ձևավորման 

դետերմինանտի էքսպերիմենտալ հետազոտությունը, ինչն էլ թույլ է տվել 

մշակել հոգեբանական ազդեցության մեթոդոլոգիապես հիմնավորված ծրագիր 

և իրականացնել դրա պրակտիկ կիրառումը զինվորական ծառայության 

իրական պայմաններում:  

Հետազոտության հիմնական եզրակացություններից մեկը վկայում է այն 

մասին, որ իրավիճակային-դերային և անհատական-առանձնահատուկ 

ազդեցությունների հարաբերակցությունը կադրային սպաների և պարտադիր 

զինծառայության զինվորականների արտացոլված Ես-ի կազմում ունի 

արտահայտված յուրահատկություն: Կադրային սպաների համար բնորոշ է 

նրանց կայուն բնավորությունը, ինչը վկայում է սուբյեկտիվության 

ռեսուրսների ակտիվության մասին: Իրական ռազմական ծառայության 

շրջանում զինվորների համար արտացոլված Ես-ի բովանդակային 

բաղադրիչներն ունեն հակասական բնույթ, ինչը հանդիսանում է 

իրավիճակային դեպրեսիոնալիզացման արտացոլում, որը կարող է դիտարկվել 

որպես անձի ճգնաժամի դետերմինանտ, ինչն էլ իր հերթին իսկության 

հասնելու գործում ձևավորում է «խոչընդոտներ»:
1
 

Հաջորդ թեստի միջոցով կատարվել է փորձ՝ բացահայտելու բացասական 

դիրքորոշումների նախանշանները:   

Հոգեբանությունում ընդունված է դիրքորոշումը դիտարկել նաև որպես 

կարճատև հոգեվիճակ

 (այս դեպքում նրա սուբյեկտիվ և մասամբ 

գիտակցական դրսևորումը ուշադրությունն է) կամ անձի կայուն 

                                                 
1 Бабаян Э. А., Личность военнослужащего: детерминанты формирования субъектности: 

Автореф. дис. канд. филос. наук,19 00 01, Краснодар, 2005// dissercat.com/content/lichnost-

voennosluzhashchego-determinanty-formirovaniya-subektnosti#ixzz4SNBPkPwh 
 Անձի հոգեկան ակտիվության ընդհանուր բնութագիրը որոշակի ժամանակահատվածում, նրա 
ընթացքի յուրահատկությունը և հոգեկանի ընդհանուր ֆունկցիոնալ ակտիվացման 

մակարդակը։Հոգեվիճակը կարող է լինել գրգռված, ճնշված, ծույլ, գործուն և այլն։ Այդ բնորոշումները 
կարող են վերաբերել մտավոր, հուզական և գործնական ակտիվությանը։ 

https://hy.wikipedia.org/wiki/%D5%88%D6%82%D5%B7%D5%A1%D5%A4%D6%80%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B1%D5%B6%D5%B1
https://hy.wikipedia.org/wiki/%D4%B1%D5%AF%D5%BF%D5%AB%D5%BE%D5%B8%D6%82%D5%A9%D5%B5%D5%B8%D6%82%D5%B6_(%D5%B0%D5%B8%D5%A3%D5%A5%D5%A2%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6)
https://hy.wikipedia.org/wiki/%D5%80%D5%B8%D5%A3%D5%A5%D5%AF%D5%A1%D5%B6

առանձնահատկություն, որը մշտական ուղղվածություն է հաղորդում նրա 

ակտիվությանը:
1
 

Եվ այսպես, եթե միավորները բարձր են, դա վկայում է հաղորդակցման 

արտահայտված բացասական դիրքորոշումների մասին, որը հավանաբար 

բացասաբար է անդրադառնում գործընկերների ինքնազգացողության վրա: 

Հաղորդակցական բացասական դիրքորոշումների էներգիան հնարավոր է 

թաքցնել գործընկերների զգայական համակարգից: Բայց սա չի նշանակում 

պրոբլեմների լուծում: Եթե նույնիսկ հաջողությամբ են թաքցնում բացասական 

տրամադրվածությունը շրջապատի նկատմամբ /օրինակ` աշխատավայրում/, 

փորձում են զսպել իրենց, լինել կոնկրետ, այնուամենայնիվ առաջ է գալիս 

մշտական լարվածություն: Էթիկայի տեսանկյունից հնարավոր է, որ ամեն ինչ 

ճիշտ երևա, սակայն դրա համար վճարվում է հոգեբանական բարձր գին: Վաղ 

թե ուշ լարվածությունը կհանգեցնի սթրեսի, նյարդային բռնկման և հնարավոր 

է, որ պոռթկումը տեղի ունենա աշխատանքից դուրս` ընտանիքում, ընկերների 

հետ շփվելիս կամ հասարակական վայրերում:  

Բացասական դիրքորոշման նախանշանները. ընդհանուր թվով 

թեստավորումն անցել է 102 հոգի՝ սպայական հրամանատարական կազմից 

(ընդհանուր n= 102), որոնցից 30-ը լեյտենանտներ են, 26-ը` ավագ 

լեյտենանտներ և 46-ը` կապիտաններ:  

Հիմք ընդունելով կատարված վիճակագրական վերլուծությունը՝ 

ներկայացնենք թեստի պատասխանները. 

Աղյուսակ 2.  

Բացասական հաղորդակցման դիրքորոշումներ (ըստ Էլլիս թեստի) (n= 102) 

Ցուցանիշներ Թեստավորման մասնակիցներ 

Լեյտենանտներ 

n=30 

Ավագ 

լեյտենանտներ 

n=26 

Կապիտաններ 

n=46 

1.Քողարկված 

դաժանություն 

/M=20/ 

36.6% 

 

42.2% 43.4% 

2. Ակնհայտ 

դաժանություն 

/M=45/ 

53.3% 46.1% 47.7% 

3.Հիմնավորված 

նեգատիվիզմ /M= 5/ 

43.3% 57.6% 47.7% 

4. Փնթփնթոց /M=10/ 56.6% 49.9% 46.6% 

5.Հաղորդակցման 

բացասական փորձ 

/M=20/ 

16.6% 57.6% 43.4% 

Ընդամենը 41.3% 50.7% 45.7% 

M  - Միավորների առավելագույն քանակը 

Քանի որ միջանձնային փոխհարաբերություններում տեղի է ունենում 

հաղորդակցման բացասական փորձ, այսինքն՝ ծնողների կողմից բռնություն, 

ինքնագնահատականի նկատմամբ ոտնձգություն` ինքնագնահատականի 

                                                 
1 Նալչաջյան Ա. Ա., Հոգեբանական բառարան, «Լույս» հրատարակչություն ,Երևան ,1984, էջ 49: 

https://hy.wikipedia.org/w/index.php?title=%D4%B1%D5%BC%D5%A1%D5%B6%D5%B1%D5%B6%D5%A1%D5%B0%D5%A1%D5%BF%D5%AF%D5%B8%D6%82%D5%A9%D5%B5%D5%B8%D6%82%D5%B6&action=edit&redlink=1


 131                Գիտական տեղեկագիր 1/2020      

իջեցում, հասուն տարիքում կայունացման խնդիր է առաջացնում, ինչի 

հետևանքով տվյալ մարդկանց մոտ առաջանում է հիմնական նեգատիվիզմ:  

Երբ մարդը հայտնվում է կանոնակարգված իրավական սահմանային 

իրավիճակում (բանակում), (սրող հատկությունները) ֆրուստրացվածության* 

(*ցանկությունները չեն համապատասխանում իրականությանը) հակումները 

մեծանում են, ինչը արտահայտվում է փնթփնթոցի երևույթով: Այն բերում է 

քողարկված դաժանության, հետևանքը՝ այդ լարվածությունը բերում է 

բացահայտ դաժանության: 

Ստորև ներկայացվում են վերոնշյալ խնդիրները՝ առանձին 

կատեգորիաներով (ենթախմբերով). 

Լեյտենանտներն անցել են կրթական զինծառայության փորձից, ունեն 

որոշակի հաղորդակցման կարողություններ, ինչի հետևանքով հաղորդակցման 

բացասական փորձը նվազել է 16.6%: Սակայն ծառայության ընթացքում 43.3%-

ը առնվազն հիմնավորված արտահայտվող նեգատիվիզմ է դրսևորել: 

Արդյունքում` պատկերացումներն իրենց ծառայության հեռանկարի 

վերաբերյալ չեն համապատասխանել, ինչի հետևանքով դժգոհությունն աճել է 

56.6%-ով: Ծառայության մեջ ունեցած հնարավորությունները կորցնելու 

մտավախության հետևանքով ընդամենը 36.6%-ի մոտ է արտահայտված 

քողարկված դաժանությունը: Սակայն դժգոհության բարձր տոկոսի 

ազդեցությունն այնքան մեծ է, որ հանգեցրել է ակնհայտ դաժանության` 53.3%: 

Արդյունքում՝ 41.3%-ի մոտ առկա են բացասական դիրքորոշման 

նախանշանները: 

Ավագ լեյտենանտները ծառայության են անցել մի փոքր ավելի վաղ, քան 

նախկին ուսումնասիրվողները: Հետևաբար նրանց մոտ փորձը մի փոքր ավելի 

շատ է: Սակայն փորձը ցույց է տվել, որ ավագ լեյտենանտների մոտ 

հաղորդակցման բացասական փորձն առկա է 57.6%-ի մոտ: Արդյունքում՝ 

դժգոհություն է առաջացել սպասելիքների անհամապատասխանելիության 

հետևանքով: Այս ամենի հիմքում վերադասից` հրամանատարներից ունեցած 

վախից կամ զգուշավորությունից ընդամենը 42.2%-ի մոտ է նկատվում 

քողարկված դաժանությունը: Այնուհանդերձ ներքին անհամաձայնության և 

ագրեսիվության հետևանքով 46.1%-ի մոտ առաջ է եկել ակնհայտ 

դաժանությունը: Ընդհանուր առմամբ ավագ լեյտենանտների մոտ նկատվել է 

բացասական դիրքորոշման նախանշանների 50.7%: 

Կապիտանների մոտ* (բանակում հայտնի, որպես կրտսեր գեներալներ) 

հաղորդակցման բացասական փորձ ունեցողների տոկոսը կազմում է 43.4%, 

քանի որ նրանք արդեն իսկ ունեն այդ փորձը, ինչպես դրսի շրջապատում, 

այնպես էլ ծառայողական անձնակազմում: Ծառայողական գործընթացներից 

հոգնելով և ունենալով ավելի բարձր ինքնագնահատական` առաջանում է 

դժգոհություն շրջապատի և իր չունեցած հնարավորությունների հանդեպ` 

46.6%, և այդ դժգոհությունն իրենից առաջացնում է քողարկված 

դաժանություն` 43.4%: Չբավարարվելով քողարկված դաժանության 

մակարդակում` առաջացել է հիմնավորված նեգատիվիզմը` 47.7%, որն էլ 

հետագայում ներքին բազում բախումներից հետո փոխակերպվել է ակնհայտ 

դաժանության` 47.7%: 

Ատենախոսական աշխատանքների վերլուծությունը ցույց է տալիս, որ ռուս 

գիտնականներին արդեն նախորդ հարյուրամյակի վերջերին հետաքրքրում էր 

զինվորականների հումանիտար նախապատրաստման համակարգում 

սոցիալական դերի և քաղաքական տեսանկյան առանձնահատկության 

խնդիրը: Հեղինակի կողմից նշվում է, որ Ռուսաստանում և աշխարհում 

կատարվող փոփոխությունները հանգեցրել են զինված ուժերի անձնակազմի 

ուսուցման և դաստիարակության տեսության և պրակտիկայի վերանայմանը: 

Առանձնացվել են տեսական, կազմակերպչական և մեթոդական 

միջոցառումների լայն համալիր, որոնք անցկացվում են զինծառայողի 

համակողմանի և ներդաշնակ զարգացած անձի ձևավորման նպատակով, որն 

էլ ունակ կլինի քաղաքացիական հասարակության ժողովրդավարական 

արժեքների և իրավական հասարակության նորմերի ընկալմանն ու 

յուրացմանը:
1
 

Այսպիսով՝ թեստավորումների արդյունքները թույլ տվեցին բնութագրել 

կրտսեր սպայի անձի որոշ առանձնահատկություններ, և պարզվեց, որ 

սպայական կազմը կարիք ունի հոգեբանական լուրջ հետազոտությունների: 

